
SAN JUDAS
Judaspaj Escribiskan Carta

Saludo

1 Noka Judas, Jesucristopaj sirvejnin, Santi-
agopaj wauken, cay cartata escribimuyquichis
Dios Tatapaj munaska wajaskancunaman;
kancuna Jesucristopaj wakaychaskan canquichis.
2 Kancuna ghuyapayacuyta, sonko tiyaycuyta,
munacuytawan achqghamanta jap'ekaychis.

Llulla yachachejcuna

3 Munaska hermanocuna, salvaska
caskanchismanta kancunaman escribimuyta
sinchita munarkani. Cunanka, necesario cajtin,
escribimuyquichis rogaspa creeskanchismanta
yachachiycunata defendinayquichispaj. Chay
yachachiycunata Dios ujpita kowarkanchis,
paypajta cajcunaman. 4 Waquin runacuna
engafiowan creyentecuna ughuman yaycorkancu.
Chaycunamanta  Escritura faupajtafia nin
juchachaska canancuta. Sajra runacuna cancu.
Diospaj sumaj cayninta k'ewincu, tucuy ima
juchapi purinancupaj. Manataj casuncuchu
ch'ulla Mandacoj Sefiorninchis Jesucristota.

5 Kancuna yachanquichisfia chaywanpas, mu-
naniyuyarichiyta, Sefior Egiptomanta Israel runa-
cunata orkomuskan pasayta, mana creejcunata
wafluchiskanta. 6 Waquin angelcuna ruwanancuta
mana ruwaspa, janaj pachata sakepuncu. Diostaj
paycunata tutayajpi wiflaypaj presochan athun



JUDAS 7 ii JUDAS 13

juicio p'unchaypaj. 7 Sodomapi Gomorrapi caj
runacuna, kaylla llajtacunapi cajcunapas, adul-
terio juchapi tucuy chay jina juchacunapiwan
causarkancu. Chayraycu, chay sajra angelcuna
jinallataj wifiay ninawan castigaska carkancu, tu-
Cuy runacuna mana jinata ruwanancupaj.

8 Chay millay yachachejcuna moskoynincuman
jilna causaspa, cuerponcuta Kkhellichancu,
Sefiorpaj autoridadninta mana casuncuchu, athun
atiyniyojcunata insultancu. 2 Quiquin curaj angel
Miguelpas supaywan Moisespaj cuerponmanta
ch'ajwachcaspa, mana insultayta munarkanchu,
manachayri nillarkan: “jSefior kanta c'amichun!”
nispa. 10 Chay runacunari millayta parlancu
mana entendiskancu cajcunamanta. Mana
entendej animalcuna jina cuerponcupaj
munaskancunata ruwancu, paycuna quiquin
castigaska canancupaj.

11 jAy paycuna! Cainpaj ruwaskanta katincu.
Kolketa ganayta munaspa, Balaam jina pantancu.
Coré jina wafionkacu mana casucuskancuraycu.
12 Kancunapaj p'enka, creyente munacuy fies-
tayquichiscunapi paycuna hermano jina cajtincu,
imaraycuchus paycuna mighuncu, ujyancu cu-
siska, mana ima respetota ricuchispa. Pay-
cuna quiquinpaj michejcunalla cancu. Mana
unuyoj phuyucuna jina cancu, wayrapaj apay-
cachaskan. Tiemponpi mana urej sach'acuna jina
cancu, iscay cuti warfiuskacuna, saphinmantapacha
t'iraskacuna jina. 13 Kochapaj sajra oladancuna
phosokochiskan jina p'enka ruwaskancoka. Chin-
caska koyllurcuna jina cancu; wifiaypaj tutayaj-
man wijch'uska canancupaj churaska cachcancu.

14 Adanpaj kanchis caj miraynin Enocpas
Diospaj  sut'inchaskanta  parlarkan chay
runacunamanta, nispa: “Seflorta ricuni
waranka waranka angelnincunawan jamojta
15 tucuy runacunata juzgananpaj, tucuy sajra
runacunata juchachananpaj tucuy mana
allin ruwaskancumanta, tucuy mana allin
parlaskancumanta, sajra juchasapacuna jina Dios
contra niskancumantawan.” 16 Tucuy imamanta
quejacuncu, tucuy ima contra thutuncu,
quiquin munaskancunallata junt'anancupaj
masc'ancu. Paycuna quiquin athun athun
tucuspa parlancu; wujcunata alabancu, ima
munaskancuta paycunamanta orkhonallancupaj.

Creyentecunaman cunaycuna

17 Munaska hermanocuna, yuyaricuychis
Sefiorninchis Jesucristopaj apostolnincuna
18 niskasunquichismanta: “Tucucuy tiempocu-
napi burlacoj runacuna cankacu; mana allin
munaskancuman jina causankacu.” 19 Chaycuna
creyentecunata waj waj grupoman tucuchincu,
cuerponcupaj munaskancunapi purincu, Diospaj
Espirituntaj mana paycunapi canchu.

20 Kancunacajtaj, munaska hermanocuna,
mana cuyuspa caychis sinchi sumaj santo
creeyniyquichispi. Santo  Espiritupaj
yanapacuyninwan oracionta ruwaychis.
21 Diospaj munacuyninpi wakaychacuychis;
suyaychis Seflorninchis Jesucristopaj jamunan
p'unchayta; pay ghuyapayacuyninpi wiflay
causayta kowasunchis.

22 Tscayrayajcunamanta qhuyapayacuychis.
23 Ujcunata ninamanta salvaychis; ujcunamanta
ghuyapayacuychis, paycunapaj causayninmanta
cuidacuspa. Juchapi millay causaynincuta
chejniychis, khelli p'achata jina.

Diosta alabana o o
24 Ch'ulla Dios, Salvadorninchis, atiyniyoj

kancunata wakaychananpaj mana juchaman
urmanayquichispaj, mana juchayojta cusiskata
glorioso faupakenman chayachinasunquichispaj.
25 Payman cachun gloriawan alabana, athun cay,
atiy, autoridadpas, Sefiorninchis Jesucristoraycu,
Naupajpas, cunanpas, wifiaypajpas. Ajina cachun.

